
IRAGARKIA

Nafarroako Gobernuko Osasun Departamentuaren aldeko lurzatia lagatzea, Osasun
Zentro Berria eraikitzeko.

Atarrabiako Udalak, 2019ko maiatzaren 28an egindako ohiko bilkuran, gai-zerrendan
jasotako gaiari arauzko quorumarekin lotuta eta gehiengo zabalez, honako erabaki
hau hartu zuen:

Nafarroako Gobernuko Osasun Departamentuko Obra eta Azpiegitura Zerbitzuak
Atarrabian Osasun Zentro berri bat eraikitzeko borondatea adierazi du, eta, horreta-
rako, Udalak lurzatia lagatzea zehaztu du.

Villava-Atarrabiako Udalak, 2020ko martxoaren 10eko osoko bilkuraren erabakiaren
bidez, Hiri Jarduketarako Plan Berezia onartu du, osasun-zentro berri bat eraikitzeko
udal-titulartasuneko lurzatirik egokiena dela uste duen hirigintza-erabilera egokitzeko.
Lurzati hori Villava-Atarrabiako 1. poligonoko 423 lurzatiaren zati da, eta P4 planoan
dago definituta, 1.349,16 azalerarekin. M2 erabilera aldatzea planteatzen den lurza-
tiaren zatiari egokituko litzaioke, espazio libreen tokiko sistemaren erabilera izatetik,
zentro berri hori hartzeko aukera ematen duen zuzkidura-erabilera izatera igaroz.
Udalak hirigintza-lagapen bidez lortu zuen lurzati hori, f poligonoaren birpartzelazio-
espedientetik datorrena, eta Villava-Atarrabiako Udalaren alde inskribatuta dago,
4160 liburukian, 39. liburuan, 1959 finkaren 6. folioan.

Villava-Atarrabiako Alkatetzak lizentzia eman du Villava-Atarrabiako 1. poligonoko
423 lursailaren zatia bereizteko. Lurzati hori MKPren P4 planoan zehaztuta dago eta
1.349,16 m2-ko azalera du, ondoren Osasun Sailari lagatzeko.

Ikusita une honetan ez dagoela egikaritze-proiekturik, eta ez dela ezagutzen eraiki-
naren behin betiko tipologia, zeina proiektua idazteko eta, hala badagokio, zu-
zentzeko lizitazio-prozedura ebatzi ondoren zehaztuko den, eta, horregatik, Obra eta
Azpiegitura Zerbitzu horrek partzelaren hasierako lagapena egitea planteatzen duela,
eta ondoren leku gutxiago okupatu behar izanez gero, gainerakoa lehengoratuko
duela

224. artikuluan xedatutakoa kontuan hartuta.

1. Hirigintzako Lurralde Antolamenduari buruzko Foru Legearen arabera, udalerri
guztietan automatikoki integratuko dute lurzoruaren udal-ondarea lagapenen ondo-
rioz lortutako ondasunek, lursailetan zein eskudirutan, edo edozein motatako hirigin-
tza-desjabetzeen ondorioz lortutakoek, bai eta foru lege honen arabera lehentasunez
erosteko eta atzera eskuratzeko eskubidea baliatzetik sortutakoek ere.

Lurralde Antolamendu eta Ur-banismoari buruzko Foru Legearen 227. artikuluan xe-
daturikoa ikusi da. Artikulu horren arabera, udal lurzoru-ondareko ondasunak, urba-
nizatzeko eta eraikitzeko prozesuan sartu ondoren, babes publikoko araubideren bati
edo interes sozialeko beste erabilera batzuei lotutako etxebizitzak eraikitzeko erabili
behar dira.

Ikusi da Lurraldearen Antolamenduari eta Hirigintzari buruzko Foru Legearen 228.
artikuluko 2. paragrafoan xedatutakoa, hau da, Udalaren Lurzoru Ondarea osatzen
duten ondasunak eskualdatu ahal izanen direla: beren erakunde instrumentalei edo



beste administrazio publiko batzuei lagata.

Udalek beste administrazio publiko batzuei, izaera publikoko organismoei edo beren
erakunde instrumentalei eskualdatu ahal izango dizkiete, zuzenean edo baita dohai-
nik ere, etxebizitzen sustapen publikorako, komunitate-ekipamenduaren eraikuntza-
rako edo erabilera publikoko edo gizarte-intereseko beste instalazio batzuetarako
lursailak.

Osasun Arretarako Zerbitzua ematea Nafarroako Gobernuaren eskumenekoa da, eta
zalantzarik gabe interes soziala du.

Toki Administrazioari buruzko 6/1990 Foru Legearen 136. artikuluan eta Nafarroako
Toki Erakundeen Ondasunen Erregelamenduaren 132.etik 136.era artekoetan xeda-
tutakoa kontuan izanik,

Honako hau proposatzen da:

1 - 1. poligonoko 423 zenbakiko hiri-katastroko partzelaren zatia besterengarria dela
deklaratzea. Zati hori udal-titulartasuneko bati atxikitako planoan deskribatzen da
(Ezkaba kalea 1), eta azalera 1.349,16 m2-koa da.

2. — Partzela horren jabetza doan lagatzeko prozedura hastea, Nafarroako Toki Era-
kundeen Ondasunen Erregelamenduaren 133.1 artikuluan Nafarroako Gobernuari
adierazitako betekizunak egiaztatuz, Osasun Departamentuak Osasun Zentro berri
bat eraiki dezan Atarrabiako Oinarrizko Osasun Eremuko biztanleei osasun-laguntza
emateko.

3 — Espedientea jendaurrean jartzea VILLAVA-Atarrabiako iragarki-taulan, hamabost
egunez.

4.- Lagapen-erabakiak baldintza hauek bete beharko ditu:

Proiektua idatzi ondoren, aukeratutako tipologiagatik eta kokapenagatik eraikina egi-
teko behar den espazioa txikiagoa bada, erabili gabeko espazioak udalari itzuliko
zaizkio, salbu eta Udalak horiei uko egiten badie, formagatik edo azaleragatik ezin
direlako beste helburu baterako erabili.

Lurren jabetza lagatzeko xedeak gehienez ere hiru urteko epean bete beharko dira.

Lagapen-baldintzak betetzen ez badira eta eraikinerako aurreikusitako xedea
desagertzen edo aldatzen bada, lagatako lurzatiaren jabetzaren lagapena konpondu-
ta geratuko da, eta lurzati hori eta bertan dagoen eraikina udal-ondarera itzuliko dira,
Udalarentzat inolako kosturik gabe.



